
				এই পাতাটির মুদ্রণ সংশোধন করা প্রয়োজন। 
তুরা মোঃ স্মদ । ১ ০২৩
তোমরা এক দল প্রবল যোদ্ধার দিকে আহূত হইবে, তাছাদের সঙ্গে যুদ্ধ করিবে, কিংবা মোসলমান হইবে ; অনস্তর যদি তোমরা অনুগত হও তবে ঈশ্বর তোমাদিগকে উৎকৃষ্ট পুরস্কার দান করিবেন, এবং পূৰ্ব্বে যেমন তোমরা বিমুখ হইয়াছ সেরূপ যদি বিমুখ হও, তবে ঈশ্বর তোমাদিগকে ক্লেশকরী শাস্তিতে শাস্তি দান করিবেন । ১৬ । ( যুদ্ধ না করিলে ) অন্ধের প্রতি দোষ নাই, ও খঞ্জের প্রতি দোষ নাই এবং রোগীর প্রতি দোষ নাই ; এবং যে ব্যক্তি ঈশ্বরের ও তাহার প্রেরিত পুরুষের আনুগত্য স্বীকার করে তাছাকে তিনি স্বর্গোদ্যানে লইয়া যান, যাহার নিম্ন দিয়া পয়ঃপ্রণালী সকল প্রবাচিত হইতেছে, এবং যে ব্যক্তি বিমুখ হইবে তিনি তাহাকে দুঃখজনক শাস্তিতে শাস্তি দান করিবেন । ১৭ । ( র, ২ ) M.
সত্য সত্যই পরমেশ্বর বিশ্বাসীদিগের প্রতি তখন প্রসন্ন হইয়াছেন যখন তাহারা তরুতলে তোমার সঙ্গে (হে মোহম্মদ, ) অঙ্গীকার করিতেছিল, অনন্তর তাছাদের অন্তরে যাহা আছে তিনি জানিয়াছেন, পরে তাহাদের প্রতি সান্ত না অবতারণ করিয়াছেন, এবং সন্নিহিত বিজয় তাহাদিগকে পুরস্কার দিয়াছেন * । ১৮ +


	হজরত মোহম্মদ হোদয় বিয়ায় উপস্থিত হইয়া, তিনি ওমরার জন্য আসিয়াছেন, যুদ্ধের প্রার্থী নহেন, এই কথা জ্ঞাপন করিবার জন্য অমিয়ার পুত্ৰ হারেশকে মক্কায় পাঠাইয়া দেন। মক্কা নিবাসিগণ তাহাকে নগরে প্রবেশ করিতে ও কথা বলিতে বাধা দেয়। হজরত পুনৰ্ব্বার মহানুভব ওসমানকে প্রেরণ করেন, র্তাহাকে তাহারা অবরুদ্ধ করিয়া রাখে, তিনি কোরেশগণ কর্তৃক হত হইয়াছেন এরূপ রটনা হয় । পনরশত সহচর হজরতের সঙ্গে ছিলেন, তিনি বৃক্ষতলে র্তাহাদিগকে ডাকিয়া আনিয়া কোরেশদিগের সঙ্গে সংগ্রাম করিতে অঙ্গীকারে বদ্ধ

